
Kahkina ekaa 18 kaa tahso pipoonec ishi omashka wisiiwini.  Mashkawisiiwinan ihiweniwan ke 
ayaayan naanta kekii tootaman ci payahtakih seyan miina ci mino nihtaawikiyan. Kikii kiki nih 
taawik mashkawisiiwin miina kaawin awiya kika kii mahkamikohsiin.

Kaa kiishi nihtaawikic awiya opapaamisiihkanta wan oshkaatisan omashkawisiiwinini 
miina keshi minohsewac. Kikakii kihkentaan ki mashkawisii win miina kotakiyak awiyak, ci 
wiicihikoyan ci mino otaahpinikeyan ki pimaatisiwinink.

OMASHKAWISIIWININIIN
MINSIWE AHKIINK OKIMAAK OTOONAHCIKEWINIWAA 

APINOONCIISHIHSHAN

 1 Kahkina ekaa 18 kaa tahso pipoonec 
omashkawi siiwini.  

 2 Mashkawisiiwin kitayaan ci 
kanawenimikooyan ekaa ci macitootaakoyan.

 3 Kaa kiishi nihtaawikiwaac awiyak 
antawentaakosi wak ci mino otaahpinike 
tamawihkwaa, maawac ota ci 
kanawenimihkwaa miina ci peyahtakisiwac.

 4 Okimaa opapaamisiikantaan ci 
kanawenimihk ki mashkawisiiwinini.

5 Kitipencikewin opapaamisiikantaan ci 
kihkinwaha mawihk ki mashkawisiiwinini 
miina ci wiicihihk ci kanawentamwac.

 6 Mashkawisiiwin kitayaan ekaa ehta 
ci pimaatisi yan, kaye ci moshkinek ki 
pimaatisiwin.

 7 Mashkawisiiwin kitayaan ci owiinsowiniyan 
miina ci inwewaanakisiyan.

  8 Mashkawisiiwin kitayaan ke winci 
kihkenimikoo yan – ci masinahikaatek 
awaneniwiyan.

  9 Mashkawisiiwin kitayaan ci tepinatwaa ki 
niikihi kook, ehta kiihshpin onci macihseyan.

 10 Kiihshpin pahkaan ahkiink kapeshiwaac ki 
niikihi kook, mashkawisiiwin kitayaan ci 
kiiwe naasihka watwaa.

11 Okima otaa kanawenimaan 
apinoonciishihshan eka otahkiiminiink ci 
winci maaciipahiminc.

 12 Kitayaan mashkawisiiwin ci ihkitoyan 
enentaman miina ci noontawihkwaa kaa 
kiishi nihtaawiki waac.

 13 Kitayaan mashkawisiiwin ci kihkentaman 
miina miikiweyan aacimoowin, tepinaahk 
ekaa wiihsaka hokoowaac kotakiyak awiyak.

 14 Kitayaan mashkawisiiwin ci onentaman 
kitayami haawin miina keshi tepwehtaman, 
ekaa ci wiihsa kahwatwaa kotakiyak.

 15 Kitayaan mashkawisiiwin ciihkitoyan 
enentaman miina ci naakohtooyan peyahtak 
ekaa kaashi min wentaman.

 16 Kitayaan mashkawisiiwin ekaa ci 
wiihtaaciihkaa kooyan.

17 Kitayaan mashkawisiiwin ci ontinaman aacimoo 
win otaacimoohkaank.

18 Oniikihikook peshikwan opapaamisiihkantawaa 
wan oniicaanishihshiwaan, miina okimaa otaakii 
wiicihaan oniikihikoon wiicihiwewinan.

19 Mashakawisiiwin kitayaan ci kanawenimikooyan 
ekaa ci pihshikwaacihikooyan miina maskisiwin 
ink, omaamitonencikanink kaye omiiyawink.

20 Kiihshpin ekaa kii wiici kapeshiimatwaa ki 
tipenta kosiwinink, kitayaan mashkawisiiwin ci 
nihtaawi kihikooyan kihtenimikoowinink kekiin 
kaa inaatisi yan.

 21 Kitayaan mashkawisiiwin kwayahk 
ci kanawenimi kooyan kiishpin 
kanawenimaawahsoowinink ayaa yan naanta 
otaahpinaawasoyan.

 22 Apinoonciishihshak kaa piitaamiwaac 
Canada ke winawaa peshikwan ciishi 
omashkawisiiwiniwaac taapihshkooc ohomaa 
kaa onciinic apinoonciishih shan.

 23 Kihshpin maahki ayaayan mashkawisiiwin 
kita yaan kwayahk ci kanawenimikooyan, ci 
wiicihikoo yan miina ci kikinikooyan apiwin 
ishihcikewinink. 

 
 24 Kitayaan mashkawisiiwin Aahkosiyan kwayahk 

ci wiicihikooyan, ci peyahtakaatisiyan, ci 
pehkaaka mink nipi miina mino miicim ke 
wentakintek.

 
 25 Kiihshpin mohci kanawenimikooyan, kitayaan 

mashkawisiiwin waahwiihpac ci waapamac 
otash anke.

 26 Apinoonciishihsh otipencikewinink kaa kitimaaki 
sic mashkawisiiwinini otayaan ci wiicihikoc oki 
maan.

 
 27 Kitayaan mashkawisiiwin ci omiicimimiyan, kikih 

shkikanan miina ci peyahtakaak keshi pimaatisi 
yan.

 28 Kitayaan mashkawisiiwin peshikwan ciishi 
minwaashink kitishkooniiwin taapishkooc 
kahkina Canada apinoonciishihsh, pikwaanti 
keshi ahtek ishkooniiwikamik.

29 Kitishkooniiwin ci wiicihikoyan 
kikihkentamaawin ink miina kahskihoowinink, 
kaye ci kihtencikaatek awaneniwiyan, kitishi 
kiishwewin miina kaa kihtentaman.

 30 Anishininiiwapinoonciishihshak 
omashkawisiiwini wak otishi kiishwewiniwaa ci 
aapacihtoowaac mii na otinaatisiwiniwaa.

 31 Kitayaan mashkawisiiwin ci tashiihkeyan, ci anwe 
shiniyan miina ci minwentaman ki pimaatisiwin.

32 Kitayaan mashkawisiiwin ci kanawenimikooyan 
ekaa ci pihcihseyan anohkiiwinink kaa 
ninihtentaa kwahk naanta ke winci aahkosiyan 
naanta ishkoo niiwinink.

33 Okimaa opapaamisiihkantaan ci 
kanawenimihk ekaa ci winci macihsewac maci 
mashkihkiihkaank.

34 Okimaa ci kanawenimaahpan apinoonciishihshan 
ekaa ci pihshikwaacihiminc. ** Kaawin ohowe kaa 
toon. Wiintamaw kaa kiishikic awiya ci wiicihikoo 
yan.

35 Okimaa kehcinaac ci wiicihaac 
apinoonciishihshan ekaa ci ataawaakaniminc.

36 Apinoonciishihshak kwayahk ci 
kanawenimintwaa ekaa ci maci picikaatenik kaa 
pimikiwaac. 

37 Apinoonciishihshak onaahkonikewinink kaa kana 
wenimintwaa ci kihtenimintwaa miina ci ayaac 
mashkawisiiwinini ci winci tepinank otipencike 
win miina otinaatisiwin.

38 Kaawin kikakii nootinikehikoosiin.

39 Kitayaan mashkawisiiwin ci 
ontinaman wiicihikoo win kiihshpin kii 
pihshikwaacihikooyan, maahski siwinink naanta 
maci tootaakoowinink.

40 Kitayaan mashkawisiiwin otayamiihtamaake 
ci wii cihihk miina kwayahk ci tootaakooyan 
onaahkoni kewinink.

41 Kiihshpin ayaakin onaahkonikewinan Canada 
awa shime kwayahk kaa kanawenimikoyan 
ahpiihci Minsiwe Ahkiink Omashkawisiiwin 
Apinoonciishih sh, Canada otoonaahkonikewinink 
ci winci kana wenimikooyan.

42 Okimaa ci kii kihkentamoonaahpan okanaweni 
maawahsoon miina apinoonciishihshan Minsewe 
Ahkiink Omashkawisiiwin Apinoonciishihsh.

Ohowe masinahikan kaawin wiinawaa kaa masina hamiwaac Minsiwe Ahkiink Okimaak Otoonahci kewiniwaa 
Omashkawisiiwininiin Apinoonciishih shan. Ihimaa kika ishi waapantaan omasinahikani waa www.unicef.org/crc


